Врз основа на член 371 од Законот за безбедност на сообраќајот на патиштата  („Службен весник на РМ“ бр.169/15,226/15, 55/16, 11/18, 83/18, 98/19, 302/20 и 122/21), и член 25 став 1 точка 43 од Статутот на општина Богданци („Службен гласник на Општина Богданци“ бр. 04/05, 04/11, 04/15, 09/19,Службен весник на РСМ“ бр. 02/20, 11/21, 33/24 и 208/24), Советот  на Општина Богданци на седницата одржана на 26.12.2024 година, донесе

П Р О Г Р А М А 

за работа и финансиски средства на ОСБСП 

на Општина Богданци за 2025 година 
I.  ВОВЕД
Со цел развивање и унапредување на сообраќајното образование и воспитување на учесниците во сообраќајот, остварување соработка и координација во развој на сообраќајно превентивната работа и самозаштитата, унапредување на општата безбедност во сообраќајот на патиштата како работа од општ интерес, како и иницирање и предлагање потребни мерки за поголема безбедност на сообраќајот на патиштата во РСМ, на подрачјето на Општина Богданци функционира Општинскиот совет за безбедност на сообраќајот на патиштата.

Задачите на ОСБСП произлегуваат од член 371 од ЗБСП,и тие се следните:
- унапредување на работи поврзани со безбедноста на сообраќајот на патиштата,

- унапредување на сообраќајното воспитување и образование на учесниците во сообраќајот и развивање на сообраќајно образовната работа на предучилишните установи и училиштата.

- остварување соработка и координација во превентивната работа на органите, институциите, правните лица и другите субјекти на самозаштитата во областа на патниот сообраќај,

- организирање и учество во сообраќајно воспитните акции и манифестации од областа на сообраќајната превентива,

- потикнување, развивање и помагање на научно-истражувачка работа во областа на сообраќајот.

- набавка и издавање на сообраќајно –воспитни публикации, филмови и сл.

- организирање на научни и стручни собири за работа од областа на безбедноста  на патниот сообраќај,

- набавка и изадавање на сообраќајно – воспитни публикации, филмови и слично,

- соработка со средствата за јавно информирање, заради навремено,  целосно и објективно информирање на јавноста за мерките за унапредување на сообраќајната превентива и безбедноста на патниот сообраќај. Општинскиот совет за безбедност на сообраќајот на патиштата Општина Богданци,во текот на 2025 година својата работа ќе ја насочи кон реализирање на:
1.Активности на планот на едукација и унапредување на сообраќајното   воспитание и образование во предучилишните и училишните установи.
2.Активности со сите категории на останати учесници во сообраќајот(возачи, пешаци,велосипедисти, возачи на скутери, мотоциклисти,терачи на запрежни возила и сл).

3.Активности за организирање и учество во сообраќајно воспитните акции и манифестации од областа на сообраќајната превентива.
4.Активности на планот на сообраќајното уредување на Општина Богданци според приоритет.
5.Соработка и содејство со сите државни органи, јавни претпријатија институции и сл. кои извршуваат дејности од област на сообраќајот и кои со своето работење може да придонесат за подобрување на општите состојби во областа на сообраќајот на подрачјето на Општина Богданци а со тоа и реализирање на програмата на Советот.

6.Пропаганда и маркетинг од областа на сообраќајот.

II.  КОНКРЕТНИ МЕРКИ И АКТИВНОСТИ НА СОВЕТОТ

1. Активности на планот на едукација и унапредување на сообраќајното воспитание и образование во предучилишните и училишните установи.

а) Предучилишни установи:

    Спроведување на сообраќајна акција „Да ги заштитиме децата во       
    сообраќајот“ ,а која ќе се спроведе на почетокот на учебната година во      
    содејство со сообрќајната полиција. Целта на оваа акција ќе биде со   
    практично прикажување како истите најбезбедно да  стигнат до своите 
    градинки,со покажување како се минува улица на пешачки премин,како

    треба да се движат по тротоарите и сл.

- Ќе се изготвуваат пропагандни материјали со едукативна содржина.
- Набавка на сообраќајно нагледни–средства прилагодени за возраста на децата.

б) Основни училишта:

- Спроведување на сообраќајно воспитна манифестација „ Детски Семафор “, на училишно, општинско и учество на регионално и државно ниво.
- Спроведување на сообрќајно воспитна акција „Да ги заштитиме децата во сообраќајот“  која се спроведува со ученици од основно образование односно со учениците од прво одделение на почетокот од учебната година.
- Спроведување на сообраќајно воспитната кампања „ Поголема безбедност на велосипедистите во сообраќајот“.

- Во соработка со ПС од ОН Гевгелија ќе се иницира зајакнато присуство и контрола на сообраќајната полиција пред основните училишта и детските градинки.

в) Средни училишта:

- Организирање и спроведување на сообраќајно воспитна манифестација „Сообраќајно-техничка култура на младите “ на училишно, општинско регионално и државно ниво.

- Во соработка со ПС од ОН Гевгелија ќе се иницираа зајакнато присуство и контрола насообраќајната полиција пред средните училишта и нивните одвоени објекти.Во зависност од финансиската состојба,ОСБСП Богданци, може дел од финансиските средства да одвои и истите да ги намени за сообраќајно уредување на улиците во Општина Богданци а особено пред училиштата ( за обележување на пешачки и премини,ознаки на коловоз, поставување на технички средства и сл.) 

2. Активности со сите останати учесници во сообраќајот (возачи,пешаци ,велосипедисти, возачи на скутери, мотоциклисти,терачи на запрежни возила и сл).

- Активности со цел одбележување на„ Неделата за безбедност на пешаците во сообраќајот“ ( предвидена од 01 до 07 април) 

- Спроведување на сообраќајно воспитна кампања месец  Maj.
- месец  за безбедност на велосипедистите во сообраќајот”.

- Активности за формирање на училишни сообраќајни единици.

- Мерки и активности за едукација на учениците за време на одржување на матурските свечености.
- Од страна на ОСБСП ќе се иницира зајакнување на мерките и акативностите и кон другите учесници во сообраќајот како пешаците,велосипедистите, моторциклистите,возачи на скутер и сл,како преку едукативни мерки и активности од превентивен карактер но во содејство со полициските службеници од ПС од ОН Гевгелија и зајакнати контроли со репресивни мерки и активности.
- Во содејство со ПС од ОН Гевгелија и ОСБСП ќе се реализираат и работни средби и со преставници на Месните заедници особено од оние населени места кои гравитираат кон Регионалните патни правци, а при што на истите ќе се укажува на опасностите кои произлегуваат со учеството на земјоделските механизации на овие патишта.
3. Активности на ОСБСП на планот на сообраќајното уредување.
Еден од најзначајните услови за безбедно и уредно одвивање на сообраќајот е сообраќајното уредување на улиците и патиштата (состојбите на коловоз,вертикалната, хоризонтална и светлосна сигнализација) поради што овој дел ќе заземе значајно место во работата на Советот. Во овој дел од програмата ќе бидат опфатени следниве активности:

-детектирање на проблематичните патишта, улици, крстосници во градот и пошироко.

-покренување иницијатива пред надлежните служби во Општина Богданци за разрешување на воочените проблеми во нормалното одвивање на сообраќајот,а со давање предлози за надминување на одредени состојби.
4.Соработка и содејство со сите државни органи, јавни претпријатија институции и сл. кои извршуваат дејности од област на сообраќајот и кои со своето работење може да придонесат за подобрување на општите состојби во област на сообраќајот на подрачјето на Општина Богданци а со тоа и реализирање на програмата на Советот.

-ОСБСП Богданци ќе  има активна соработка со Општина Богданци бидејќи своите мерки и активности нема да може да ги реализира без активна соработка со Општина Богданци, Градоначалникот на Општина Богданци,  Советот на Општина Богданци и службите во Општина Богданци кои во својот делокруг имаат надлежности за постапување  од областа на сообраќајот.

-ОСБСП Богданци ќе поднесе иницијатива до Општина Богданци ( Совет и Градоначалник ), за изработка на сообраќајна техничка документација –елаборат за сообраќајно уредување на градското подрачје.
-Со цел координирање околу реализирање на активностите на ОСБСП Богданци и превземање на други потребни мерки и активности ќе се соработува со Републичкиот совет за безбедност на сообраќајот на патиштата а посебно при изготвување на едукативен и пропаганден материјал за потребите на ОСБСП -

Богданци, како и финансирањето на ОСБСП.

-ОСБСП Богданци голем дел од своите активности ќе може да ги реализира во содејство и соработката со ПК Богданци, Отсекот за превенција, ПО за БПС – Гевгелија бидејќи сите програмски активности на ОСБСП се непосредно поврзани со активностите на МВР на Република Македонија односно ПС од ОН Гевгелија.
-Соработка со Министерство за образование – Подрачна единица Гевгелија, бидејќи голем дел од активностите на ОСБСП се однесувваат на едукативно образовни мерки и активности со учениците од сите возрасни категории.
-Соработката со Основен суд Гевгелија ќе биде потребна пред се на планот на зголемената ажурност на судот во поглед на решавање на оние проблем во сообраќајот што ги чинат учесниците во сообраќајот,а кои се причини за тешки сообраќајни незгоди со повреди и смртни последици,како и за прекршоците кои се нејчести причини за догодување на незгоди со катастрофалнио последици.
-Соработка со АМД и Здружение на возачи. 

ОСБСП со овие институции мора да има соработка пред се при реализација на своите програмски активности со Детски Семафор каде се користат стручни лица за поуспешно спроведување на оваа манифестација.

Соработката исто така е потребан и при реализацијата на акцијата технички исправно возило гаранција за поголема безбедност во сообраќајот.

-Соработка со Авто школите, Испитен центар за возачи и сл. Соработката со Авто школите исто така е  и  при реализацијата на мерките и активностите од едукативно превентивен и образовен карактер, како и при дирекно реализирање на сообраќајно воспитните акции.
-Ќе се соработува и со сите останати органи и институции како од подрачјето на Општина Богданци, така и од подрачјето на Република Северна Македонија.

5.Пропаганда и маркетинг.

- На овој план ОСБСП- Богданци во зависност од расположливите финансиски средства ќе се ангажира за печатење на пропаганден материјал, а веќе отпечатениот пропаганден материјал од страна на РСБСП ќе го подига и дистрибура преку сообраќајната полиција.

- Преку пишуваните и електронските медиуми на локално ниво, радио и телевизиски станици -локални и регионални и сл.)ќе се анимираат програмските активности на ОСБСП во содејство со сообраќајната полиција а со презентирање на апели во јавноста за одредени сообраќајни проблеми.
-Прикажување на разни спотови преку електронските медиуми на локално ниво.

-Ангажирање за следење на спроведувањето на сообраќајно воспитните манифестации,а со цел давање поголем публицитет за спроведувањето на истите.

-По потреба и преку непосредни настапи пред медиумите по разни основи на планот на безбедноста на сообраќајот и други активности. Бидејќи програмата е од отворен карактер,во текот на годината во согласност со новонастанатите услови,  ќе се организираат и други активности кои во моментот не можеа да бидат определени и опфатени со оваа програма во која насока искуствата се отворени за надополнување.

Динамиката и активностите за решавање на тековните проблеми треба да се вклопи со содржината на Националната програма за безбедност на патниот сообраќај во Република Македонија. ОСБСП својпридонес ќе даде со активна соработка со ресорните министерства и здруженија.

За реализација на мерките и активностите предвидени со Програмата за работа на ОСБСП Богданци за 2025 година,а врз основа на член 371  од ЗБСП и другите законски и подзаконски акти, од буџетот на Општина Богданци треба да се издвојат средства во висина од 50,000,00 денари во согласност со потребите опишани во финансискиот план.
III.ФИНАНСИСКИ ПЛАН ЗА РЕАЛИЗАЦИЈА НА ПРОГРАМАТА

1.Приходи:

А. Приходи од Буџет на општина Богданци.................................50.000,00 денари
    Вкупно планирани приходи .................................................. 50.000,00 денари
2. Расходи :

а)  Средства за спроведување на сообраќајно воспитни манифестации „ Детски Семафор“ „ Сообраќајно- техничка култура на младите “ Награди за ученици , наставници и училишта....................................................................20.000,00 денари
б) Средства за учество на сообраќајно воспитни манифестации „ Детски Семафор“ и „ Сообраќајно- техничка култура на младите “ на регионални и државни натпревари.........................................................................20.000,00 денари
в)  Средства за спроведување на квизови по општински училишта и други  

     сообраќајни манифестации......................................................... 10.000,00 денари
    Вкупно планирани расходи......................................................50.000,00 денар
Бр. 08-1913/5                                                                   Претседател
26.12.2024 год.                                           на Советот на Општина Богданци
Богданци                                                                        Борис  Ванчев     
